
KRONIEK

꧋ꦏꦧꦂꦮꦂꦤꦶꦮꦂꦤꦶ꧉

꧋ꦥꦼꦛꦶꦏ꧀ꦏꦤ꧀ꦱꦏꦶꦁꦱꦼꦫꦠ꧀ꦱꦼꦫꦠ꧀ꦏꦧꦂꦱꦤꦺꦱ꧀꧈



꧋ꦲꦶꦁꦱꦊꦧꦼꦠ꧀ꦠꦶꦁꦮꦸꦭꦤ꧀ꦱꦺꦥ꧀ꦠꦺꦩ꧀ꦧꦼꦂꦔꦗꦼꦁꦥꦸꦤꦶꦏ꧈ꦥꦏꦼꦩ꧀ꦥꦭ꧀ꦭꦤ꧀ Java Instituut ꦧꦝꦺꦔꦮꦺꦴꦤ꧀ꦠꦼꦤ꧀ꦤꦏꦼꦤ꧀ꦏꦺꦴꦁꦒꦿꦺꦱ꧀ꦧꦱꦱꦸꦤ꧀ꦝꦲꦶꦁꦧꦤ꧀ꦝꦸꦁ꧉

꧋ꦩꦶꦠꦸꦫꦸꦠ꧀ꦥꦮꦂꦠꦺꦴꦱ꧀ Aneta ꦱꦏꦶꦁꦨꦤ꧀ꦝꦸꦁ꧈ꦧꦺꦚ꧀ꦗꦶꦁꦠꦁꦒꦭ꧀ 1 ꦗꦸꦭꦶꦲꦶꦁꦔꦗꦼꦁꦥꦸꦤꦶꦏ꧈ꦲꦶꦁꦦꦸꦂꦮꦏꦼꦂꦠꦧꦝꦺꦏꦧꦶꦏꦏ꧀ꦱꦠꦸꦁꦒꦶꦭ꧀ꦭꦶꦁꦒꦿꦶꦪꦥꦺꦴꦤ꧀ꦝꦺꦴꦏ꧀ꦏꦤ꧀ꦠꦸꦩꦿꦥ꧀ꦩꦸꦫꦶꦢ꧀ꦗꦊꦂꦲꦶꦁꦥꦩꦸꦭꦁꦔꦤ꧀ Mulo ꦲꦶꦁꦔꦿꦶꦏ꧉ꦢꦺꦤꦺꦒꦿꦶꦪꦥꦺꦴꦤ꧀ꦝꦺꦴꦏ꧀ꦏꦤ꧀ꦮꦲꦸꦧꦝꦺꦢꦶꦥꦸꦤ꧀ꦏꦼꦥꦭꦤꦶꦢꦺꦤꦶꦁꦱꦠꦸꦁꦒꦶꦭ꧀ꦭꦶꦁꦒꦸꦫꦸꦱꦲꦏꦧꦤ꧀ꦠꦸꦢꦺꦤꦶꦁꦱꦠꦸꦁꦒꦶꦭ꧀ꦭꦶꦁꦒꦸꦫꦸꦥꦿꦶꦧꦸꦩꦶꦲꦶꦁꦥꦩꦸꦭꦁꦔꦤ꧀ꦏꦱ꧀ꦧꦸꦠ꧀ꦔꦶꦁꦒꦶꦭ꧀꧉

꧋ꦮꦺꦴꦤ꧀ꦠꦼꦤ꧀ꦥꦮꦂꦠꦺꦴꦱ꧀꧈ꦧꦶꦭꦶꦃꦲꦶꦁꦱꦊꦧꦼꦠ꧀ꦠꦶꦁꦮꦸꦭꦤ꧀ꦗꦸꦭꦶꦔꦗꦼꦁꦥꦸꦤꦶꦏ꧈ꦥꦏꦼꦩ꧀ꦥꦭ꧀ꦭꦤ꧀ꦏꦿꦶꦝꦩꦠꦪꦧꦝꦺꦲꦢꦩꦼꦭ꧀ꦠꦼꦠꦶꦔꦭ꧀ꦭꦤ꧀ꦫꦶꦁꦒꦶꦠ꧀ꦠꦶꦪꦁꦢꦂꦩꦮꦺꦴꦤ꧀ꦠꦼꦤ꧀ꦲꦶꦁꦔꦪꦺꦴꦒꦾꦏꦂꦠ꧉ꦲꦁꦱꦭ꧀ꦲꦁꦱꦭ꧀ꦭꦤ꧀ꦤꦶꦥꦸꦤ꧀ꦉꦱꦶꦏ꧀꧈ꦲꦶꦁꦏꦁ 40% ꦧꦝꦺꦏꦝꦂꦩꦑꦏꦼꦤ꧀ꦝꦠꦼꦁꦥꦏꦼꦩ꧀ꦥꦭ꧀ꦭꦤ꧀ꦥꦩꦸꦭꦱꦫꦤꦶꦥꦸꦤ꧀ꦠꦶꦠꦶꦪꦁꦩꦶꦱ꧀ꦏꦶꦤ꧀ꦲꦶꦁꦔꦪꦺꦴꦒꦾ꧈ 30% ꦝꦠꦼꦁꦥꦏꦼꦩ꧀ꦥꦭ꧀ꦭꦤ꧀ Tiong Hwa Hwe Kwan ꦢꦺꦤꦺꦲꦶꦁꦏꦁ 30% ꦩꦭꦶꦃꦝꦠꦼꦁꦥꦏꦼꦩ꧀ꦥꦭ꧀ꦭ*ꦤ꧀ꦏꦿꦶꦝꦩꦠꦪꦥꦶꦪꦩ꧀ꦧꦏ꧀꧉

꧋ꦥꦔꦿꦺꦃꦲꦶꦁꦥꦏꦼꦩ꧀ꦥꦭ꧀ꦭꦤ꧀ P.S.I. ꦲꦶꦁꦔꦪꦺꦴꦒꦾꦏꦂꦠ꧈ꦲꦚꦼꦧꦂꦫꦏꦼꦤ꧀ꦱꦼꦫꦠ꧀ꦝꦠꦼꦁꦥꦫꦮꦂꦒꦤꦶꦥꦸꦤ꧀ꦥꦏꦼꦩ꧀ꦥꦭ꧀ꦭꦤ꧀ P.S.I. ꦲꦶꦁꦏꦶꦛꦏꦱ꧀ꦧꦸꦠ꧀ꦔꦶꦁꦒꦶꦭ꧀꧈ꦱꦸꦩꦼꦢꦾꦲꦔꦼꦩ꧀ꦥꦭ꧀ꦭꦏꦼꦤ꧀ꦲꦂꦠꦏꦁꦒꦺꦢꦩꦼꦭ꧀ꦏꦫꦩꦺꦪꦤ꧀ꦩꦶꦤꦺꦴꦁꦏꦥꦏꦸꦂꦩꦠ꧀ꦠꦤ꧀ꦤꦶꦥꦸꦤ꧀ꦠꦸꦮꦤ꧀ꦲꦗꦶꦯꦭꦶꦩ꧀꧈ꦱꦝꦠꦼꦁꦔꦶꦥꦸꦤ꧀ꦱꦏꦶꦁꦩꦼꦏꦃꦲꦶꦁꦮꦸꦭꦤ꧀ꦱꦺꦥ꧀ꦠꦺꦩ꧀ꦧꦼꦂꦲꦶꦁꦔꦗꦼꦁꦥꦸꦤꦶꦏ꧉

꧋ ꦩꦶꦠꦸꦫꦸꦠ꧀ꦱꦼꦫꦠ꧀ꦏꦏꦚ꧀ꦕꦶꦁꦔꦤ꧀ꦒꦸꦥꦼꦂꦩꦺꦤ꧀꧈ꦮꦺꦴꦤ꧀ꦠꦼꦤ꧀ꦠꦶꦠꦶꦪꦁꦏꦺꦴꦩ꧀ꦩꦸꦤꦶꦱ꧀ 8 ꦲꦱ꧀ꦭꦶꦱꦏꦶꦁꦡꦥꦤꦸꦭꦶꦲꦶꦁꦏꦁꦧꦝꦺꦏꦱꦶꦁꦏꦶꦂꦫꦏꦼꦤ꧀ꦝꦠꦼꦁꦝꦶꦓꦸꦭ꧀꧉

꧋ ꦩꦶꦠꦸꦫꦸꦠ꧀ꦱꦼꦫꦠ꧀ꦏꦏꦚ꧀ꦕꦶꦁꦔꦤ꧀ꦒꦸꦥꦼꦂꦩꦺꦤ꧀꧈ꦮꦺꦴꦤ꧀ꦠꦼꦤ꧀ꦠꦶꦠꦶꦪꦁꦏꦺꦴꦩ꧀ꦩꦸꦤꦶꦱ꧀ 7 ꦲꦱ꧀ꦭꦶꦱꦏꦶꦁꦉꦩ꧀ꦧꦁꦭꦤ꧀ 1 ꦲꦱ꧀ꦭꦶꦱꦏꦶꦁꦯꦼꦩꦫꦁ꧈ꦧꦝꦺꦏꦱꦶꦁꦏꦶꦂꦫꦏꦼꦤ꧀ꦝꦠꦼꦁꦝꦶꦓꦸꦭ꧀꧉

꧋ꦩꦶꦠꦸꦫꦸꦠ꧀ꦱꦼꦫꦠ꧀ꦏꦏꦚ꧀ꦕꦶꦁꦔꦤ꧀ꦥꦔꦒꦼꦁꦔꦶꦁꦥꦏꦂꦪꦤ꧀ꦏꦱꦫꦱ꧀ꦱꦤ꧀꧈ꦢꦶꦥꦸꦤ꧀ꦱꦼꦝꦶꦪꦤꦶꦲꦂꦠꦏꦛꦃꦲꦶꦥꦸꦤ꧀ f 11.900,- ꦠꦸꦩꦿꦥ꧀ꦮꦿꦒꦢ꧀ꦲꦤꦁꦒꦸꦭꦁꦔꦶꦱꦼꦱꦏꦶꦠ꧀ꦩꦭꦫꦶꦪꦃꦲꦶꦁꦯꦸꦏꦫꦩꦺꦭꦤ꧀ꦕꦶꦨꦫꦺꦁꦏꦺꦴꦏ꧀꧈ꦱꦕꦼꦭꦏ꧀ꦏꦶꦥꦸꦤ꧀ꦕꦶꦪꦺꦪ ( ꦕꦶꦪꦚ꧀ꦗꦸꦂ )꧉  ꦢꦺꦤꦺꦲꦶꦁꦏꦁꦧꦝꦺꦤꦶꦤ꧀ꦢꦏ꧀ꦏꦏꦼꦤ꧀ꦥꦢꦩꦼꦭ꧀ꦭꦤ꧀ꦮꦲꦸ꧇ꦥꦏꦂꦪꦤ꧀ꦮꦠꦼꦂꦱꦼꦠꦠ꧀ꦥꦿꦺꦴꦥꦶꦤ꧀ꦱꦶꦥꦯꦸꦤ꧀ꦝꦤ꧀꧉ 

꧋ꦩꦶꦠꦸꦫꦸꦠ꧀ꦱꦼꦫꦠ꧀ꦏꦏꦚ꧀ꦕꦶꦁꦔꦤ꧀ꦥꦢꦸꦏꦠꦸꦮꦤ꧀ꦝꦶꦫꦺꦏ꧀ꦠꦸꦂ B.O.W. ꦢꦶꦥꦸꦤ꧀ꦱꦼꦝꦶꦪꦤꦶꦲꦂꦠꦏꦛꦃꦲꦶꦥꦸꦤ꧀ f 151.000,- ꦠꦸꦩꦿꦥ꧀ꦮꦿꦒꦢ꧀ꦢꦶꦥꦸꦤ꧀ꦲꦁꦒꦫꦶꦁꦔꦏꦼꦤ꧀ꦥꦥꦤ꧀ꦥꦥꦤ꧀ꦲꦶꦁꦏꦁꦢꦢꦺꦴꦱ꧀ꦱꦫꦁꦔꦶꦥꦸꦤ꧀ꦱꦱꦏꦶꦠ꧀ꦩꦭꦫꦶꦪꦃ꧉ꦏꦧꦂꦫꦶꦥꦸꦤ꧀ꦥꦢꦩꦼꦭ꧀ꦭꦤ꧀ꦮꦲꦸꦲꦺꦁꦒꦭ꧀ꦧꦝꦺꦢꦶꦥꦸꦤ꧀ꦮꦶꦮꦶꦠ꧀ꦠꦶ꧉

꧋ꦮꦺꦴꦤ꧀ꦠꦼꦤ꧀ꦥꦮꦂꦠꦺꦴꦱ꧀꧈ꦧꦶꦭꦶꦃꦲꦶꦁꦏꦶꦛꦭꦸꦩꦗꦁꦧꦝꦺꦢꦶꦥꦸꦤ꧀ꦮꦺꦴꦤ꧀ꦠꦼꦤ꧀ꦤꦏꦼꦤ꧀ꦠꦺꦴꦪꦥ꧀ꦭꦼꦩ꧀ꦥꦼꦁ (Waterleiding).

꧋ꦏꦶꦤ꧀ꦠꦼꦤ꧀ꦏꦶꦤ꧀ꦠꦼꦤ꧀ 10 ꦢꦶꦤ꧀ꦠꦼꦤ꧀ꦱꦥꦿꦶꦏꦶ꧈ꦲꦶꦁꦝꦸꦱꦸꦤ꧀ꦱꦼꦫꦺꦱꦺꦃ꧈ꦄꦥ꧀ꦝꦺꦭꦶꦁꦱꦩ꧀ꦥꦁ ( ꦩꦢꦸꦫ )ꦮꦺꦴꦤ꧀ꦠꦼꦤ꧀ꦱꦭꦃꦱꦠꦸꦁꦒꦶꦭ꧀ꦭꦶꦁꦥꦸꦁꦒꦮ Landrente ꦏꦠꦼꦩ꧀ꦥꦸꦃꦢꦺꦤꦶꦁꦠꦶꦠꦶꦪꦁꦝꦸꦱꦸꦤ꧀ꦏꦱ꧀ꦧꦸꦠ꧀ꦔꦶꦁꦒꦶꦭ꧀ꦏꦛꦃꦲꦶꦥꦸꦤ꧀ꦠꦶꦪꦁ 200꧈  ꦲꦶꦁꦒꦶꦃꦥꦸꦤꦶꦏꦏꦭꦥꦸꦁꦒꦮꦮꦲꦸꦏꦊꦉꦱ꧀ꦱꦮꦼꦒ꧀ꦔꦸꦏꦸꦂꦱꦶꦠꦶ꧉ꦱꦉꦁꦤꦩ꧀ꦥꦶꦠꦶꦭ꧀ꦥꦸꦤ꧀꧈ꦲꦶꦁꦏꦁꦨꦸꦥꦠꦶꦲꦶꦁꦯꦩ꧀ꦥꦁ꧈ꦮꦢꦤꦲꦶꦁꦡꦺꦴꦂꦗꦸꦤ꧀꧈ꦥꦔꦒꦼꦁꦔꦶꦁ Landrente ꦏꦤ꧀ꦛꦶꦏꦝꦺꦫꦺꦏ꧀ꦏꦏꦼꦤ꧀ꦢꦺꦤꦶꦁꦥꦺꦭ꧀ꦥꦸꦭꦶꦱꦶ꧈ꦥꦁꦏꦠ꧀ꦩꦮꦶꦩꦺꦴꦠꦺꦴꦂꦝꦠꦼꦁꦝꦸꦱꦸꦤ꧀ꦏꦱ꧀ꦧꦸꦠ꧀ꦔꦶꦁꦒꦶꦭ꧀꧉ꦏꦭꦥꦸꦤꦶꦏꦱꦏꦶꦁꦥꦿꦠꦶꦏꦼꦭ꧀ꦭꦶꦥꦸꦤ꧀ꦠꦸꦮꦤ꧀ꦄꦱꦶꦱ꧀ꦠꦺꦤ꧀ꦮꦢꦤꦲꦶꦁꦯꦫꦺꦱꦺꦃ꧈ꦠꦶꦠꦶꦪꦁꦝꦸꦱꦸꦤ꧀ꦮꦲꦸꦏꦺꦔꦶꦁꦢꦶꦥꦸꦤ꧀ꦏꦧꦂꦫꦏꦼꦤ꧀꧈ꦠꦶꦪꦁꦏꦏꦭꦶꦃꦏꦱꦺꦴꦮꦤ꧀ꦤꦏꦼꦤ꧀ꦲꦶꦁꦔꦱꦶꦱ꧀ꦠꦺꦤ꧀ꦤꦤ꧀ꦥꦽꦭꦸꦏꦥꦿꦶꦏ꧀ꦱ꧉ꦏꦧꦂꦫꦶꦥꦸꦤ꧀ꦲꦁꦒꦺꦤꦺꦥꦸꦁꦒꦮ Landrente  ꦮꦲꦸꦏꦠꦼꦩ꧀ꦥꦸꦃꦢꦺꦤꦶꦁꦠꦶꦠꦶꦪꦁꦝꦸꦱꦸꦤ꧀꧈ꦗꦭꦂꦫꦤ꧀ꦱꦩ꧀ꦥꦸꦤ꧀ꦤꦼꦤ꧀ꦝꦁꦔꦶꦱꦭꦃꦱꦠꦸꦁꦒꦶꦭ꧀ꦭꦶꦁꦠꦶꦪꦁꦝꦸꦱꦸꦤ꧀ꦠꦤ꧀ꦥꦱꦧꦧ꧀꧉

꧋ꦮꦺꦴꦤ꧀ꦠꦼꦤ꧀ꦥꦮꦂꦠꦺꦴꦱ꧀꧈ꦧꦶꦭꦶꦃꦢꦺꦫꦺꦁꦢꦔꦸꦥꦸꦤꦶꦏ꧈ꦲꦶꦁꦯꦸꦫꦧꦪꦩꦼꦤ꧀ꦠꦱ꧀ꦢꦶꦥꦸꦤ꧀ꦮꦺꦴꦤ꧀ꦠꦼꦤ꧀ꦤꦏꦼꦤ꧀ꦥꦏꦼꦩ꧀ꦥꦭ꧀ꦭꦤ꧀ꦲꦒꦩꦶ꧈ꦲꦶꦁꦏꦁꦏꦤꦩꦺꦑꦏꦼꦤ꧀꧇ꦧꦸꦢꦗꦮꦶ꧉ꦩꦼꦁꦒꦃꦲꦚ꧀ꦕꦱ꧀ꦱꦶꦁꦥꦏꦼꦩ꧀ꦥꦭ꧀ꦭꦤ꧀ꦮꦲꦸ꧈ꦧꦝꦺꦲꦁꦒꦼꦱꦁꦔꦏꦼꦤ꧀ꦲꦒꦩꦶꦧꦸꦢꦮꦶꦱ꧀ꦤꦸꦩꦭꦶꦃ꧉ꦠꦁꦒꦭ꧀ 30 ꦗꦸꦤꦶꦥꦸꦤꦶꦏꦥꦏꦼꦩ꧀ꦥꦭ꧀ꦭꦤ꧀ꦮꦲꦸꦏꦧꦂꦫꦶꦥꦸꦤ꧀ꦲꦢꦩꦼꦭ꧀ꦏꦫꦩꦺꦪꦤ꧀ꦥꦽꦭꦸꦲꦔꦺꦔꦼꦠ꧀ꦠꦶꦠꦲꦸꦤ꧀ꦲꦺꦁꦒꦭ꧀ꦗꦮꦶꦱꦗꦠꦶ꧉꧌ꦲꦶꦁꦒꦶꦃꦥꦸꦤꦶꦏꦏꦊꦉꦱ꧀ꦠꦁꦒꦭ꧀ 1 ꦯꦸꦫꦠꦲꦸꦤ꧀ꦗꦮꦶ 1858)꧉

꧋ꦮꦺꦴꦤ꧀ꦠꦼꦤ꧀ꦥꦮꦂꦠꦺꦴꦱ꧀꧈ꦧꦶꦭꦶꦃ ꦠꦸꦮꦤ꧀ Soeongkoepang꧈ ꦮꦂꦒꦥꦺꦴꦊꦏ꧀ꦱꦿꦢ꧀ꦩꦼꦢꦭ꧀ꦱꦏꦶꦁꦥꦏꦼꦩ꧀ꦥꦭ꧀ꦭꦤ꧀ P.E.B.

